
Mawlana Shaykh Muhammad Adil
ar-Rabbani

WOH ZAMEEN JAHAN SE NOOR PHAILA

As-Salamu Alaykum wa Rahmatul lahi wa Barakatub.

A‘ndhu Bil lahi Minash-shaytani r-rajim. Bismil lahi r-Rahmani r-Rahim.

Wa s-Salatu wa s-Salamn ‘ald Rasnlina Mulammadin Sayyidi I-Awwalina wa -Akbirin.
Madad ya RasulAllah, Madad ya Sadati Ashabi Rasilil lah, Madad ya Mashayikhina,
Dastiir Mawlana Sheikh Abdullah al-Fa’iz ad-Daghistani, Sheikh Muhammad Nazim
al-Hagqani. Madad. Tarigatuna as-Sultbah wa I-Khayru fi I-Jam ‘iyyah.

Alhamdulillah, yeh hamaara (Central Asia ka) safar bahot khoobsurat guzra; Allah
R ka shukr hain. Hum ne mubarak logon ki ziyarat ki; un mein se das hamaare
mashayikh the. Un ke ilawa uss ilage mein bahot se doosre ulama aur mubarak log bhi
maujood hain. Yeh Allah . ki hikmat hai ke joh log dunya ke liye faidemand saabit
huye woh usi ilage se paida hote rahein. Unhone logon ko dunyaawi ilm, roohani ilm aur
aakhirat ka ilm — deen, shariat aur tariqat — bahot khoobsurat andaaz mein sikhaya aur
iski talim di. Ek wagqt aisa aaya, ke ishtirakiyat ka nizaam (communism) uss zameen par
chha gaya tha; unn logon ki yeh soch thi ke unhone sab kuchh mita diya hain. Lekin
MashaAllah — bilkul jaise sukhi aur kaati hui zameen se hara-bhara ghaas phir se ug aata
hai — hum Allah # ka shukr adaa karte hain ke phir se umda log, ulama, huffaz aur
ahl-e-ilm paida ho rahe hain; shariat, tariqat aur dunyaawi ilm pehle ki tarah hi sikhaya ja
raha hai. Yeh Allah &% ki hikmat hai. Allah . farmata hai ke Us$ ka Noor jari rehta
hai. Koi bhi Allah & ke Noor ko bujha nahi sakta aur naa usay kaat sakta hai.

Isiliye MashaAllah, yeh hamaari ziyarat sach much bahot khoobsurat rahi. Wahaan
ke mubarak bhaiyyon aur logon ka haal bahot achha hai. Agar woh aam log bhi hain to
bhi deen aur ahl-e-tariqat ke liye un ke dilon mein bahot izzat hai. Beshak, shaytan kabhi
nahi rukta; woh hamesha fitna paida karne ki koshish karta hai, lekin InShaAllah ab uska
asar nahi rahega. InShaAllah ab se Haqq hi qaim rahega; kyunke barakat, khair aur faida
Haqq ke saath hai. Allah . ke raaste par chalna ek khoobsurat raasta hai. Is raaste ka
safar bhi khoobsurat hai aur uska anjaam bhi khoobsurat hai. Allah #% ka shukr hain,
har ziyarat ke saath hum dekhte hain ke khidmat badhti jaa rahi hai aur log deen ki taraf
rukh kar rahe hain aur Allah % ke ehkamaat ko pakde hue hain. MashaAllah, masjidain
namaziyon se bhari hui hain. Naye masjidain bhi ban rahe hain.

www.mawlanasultan.org

Mawlana Shaykh Muhammad Adil
ar-Rabbani

Allah & ka shukr hain, yahaan jo kuchh hum dekhte hain woh sach much khushi
dene wali baat hai. Asal khushi insaan ko Allah & ke raaste se milti hai; yeh Imaan aur
Islam ki woh barakatein hain jo Us $ ne ata farmayi hain. Jo shaks aakhirat se muh
mod kar sirf dunya ke peechhe padta hai — sirf dunyaawi cheezon ki qadr karta hai —
usay na khushi milti hai na dil ka sukoon; woh hamesha pareshani aur ghabrahat mein
rehta hai. Lekin Allah ‘Azza wa Jalla ne tumhein sabse badi nimat ataa farmayi hai: Us&.
ne tumhein Imaan diya aur sachha (haqq ka) raasta dikhaya. Is raaste par mazboot raho
taake tum khushi haasil kar sako. Allah %% kisi ko bhi is raaste se bhatakne naa de,
InshaAllah.

Yeh mubarak logon ka raasta hai. Baahar se dekhne wale ko shayad teen-char sau
mubarak logon ke maqamaat nazar aayein, lekin haqeeqat mein un zameenon se lakhon
— balki karodon — mubarak log paida hue hain. Kyunke unhone jo kuchh kiya sirf Allah
% ke liye kiya, na kisi shohrat ke liye na koi dunyaawi faide ke liye. Lehaza unka anjaam
khair aur barakat wala hua. Un zameenon se barakatein har taraf phailti hain. Allah & in
barakaton ko hamesha qaim rakhe. Hamaari yeh ziyarat qabool ho, InShaAllah.

Wa min Allahi t-Tawfiq. Al-Fatiha.

Mawlana Sheikh Muhammad Adil ar-Rabbani
21 September 2026/ 10 Rabih Al-Akhir 1448
Fajr Namaaz— Akbaba Dergah, Istanbul

